Nasarorin Shirin PMTCT A Kano Game Da
Amfani Da Kudaden Da Jama’ar Amirka Ke
Bayarwa Don Tallafa Wa Masu Cutar HIV

/ : :
Ambasada James F. Entwistle ne, ke rike da jaririn da aka haifa, ta hanyar shirin na
PMTCT, a Asibitin AKTH.

suka dauka da ma’aikatan Asibitin ta AKTH, a lokacin rangadin jakadan.

Jakadan Kasar Amirka, a Nijeriya, Ambasada James F. Entwistle, ya ce nasarorin
da Asibitin Koyarwa na Aminu Kano, dake Kano, ta samu, a bangaren rigakafin
gadar wa da jarirai Kwayoyin cutar Kanjamau, a shirin (PMTCT), ya jadadda yin
amfani da irin kudaden da jama’ar Kasar Amirka ke bayarwa, ta hannun Shirin
Shugaban Kasa Kan Gaggauta Tallafa Wa Masu Dauke da Cutar Kanjamau,
(PEPFAR). Jakadan ya yi wannan tsokaci ne, lokacin da ya ziyarci ayyukan shirin,


http://photos.state.gov/libraries/nigeria/323250/article_images/aids-support.jpg
http://photos.state.gov/libraries/nigeria/323250/article_images/aids-support.jpg

na PMTCT, a Asibitin AKTH, ranar Asabar 15 ga watan Fabrairun 2014, wadanda
ke dawainiya da iyaye matan dake amfana da shirin na PMTCT.

Jakadan ya share misalin awowi biyu, a asibitin, yana duka katafaren dakin
gudanar da binciken asibitin, da kuma sauraren bayanan iyaye, mata, da ake kula
da su. Iyayen, mata, da suka amfana da shirin na PMTCT, sune ke taimakawa, ga
yada shirin na PMTCT. Iyaye, matan, kan shiga tarurrukan zantawar harkokin
kiwon lafiya da na ilmantarwa, wanda wani bangare ne, na dawainiyar dake
wuyansu.

Tun da farko, babban jami’in harkokin asibitin, Farfesa Aminu Zakari Mohammed,
ya yi wa jakadan marhabin, da zuwansa, inda ya nuna godiyarsa da irin tallafi da
kuma agajin da gwamnati da jama’ar Kasar Amirka ke bayarwa, game da rigakafin
cutar HIV, musamman inganta harkokin ma’aikatan asibitin, na rage zogin cutar ta
HIV, da wadata katafaren dakin gudanar da gwaje-gwajen lafiyar jariran da aka
haifa da cutar ta HIV, da kuma dimbin Kwayoyin magungunan dake warkar da
cutar huka, kazalika da irin kwaskwarimar da aka y1 wa kayayyakin aikin asibitin.

Ya ce asibitin ta yi suna, a matsayin gagarumar cibiyar warkar da cutar ta HIV, da
kulawa, bisa ga irin sunan da ta yi, na magance cutar mafitsara. "Mun gudanar da
fidar dashen Koda, fiye da 30, wajen yin amfani da Kwararru da kuma likitocin
dake asibitin," in ji Farfesa Mohammed.

Babbar Darektar Shirin Kula da Cutar Kanjamau, ta Gwamnatin Jihar Kano, Dokta
Sa'adatu Saidu, wadda ta wakilci gwamnatin jiha, ta gode wa gwamnatin Kasar
Amirka, kan irin tallafin da take bayarwa, yayinda jami’in gudanar da shirin na
warkar da cutar ta HIV, a asibitin, Farfesa Musa Babashani, ya ce, ya zuwa yanzu,
ana tallafa wa mutane dubu 19, dake dauke da cutar ta HIV, yayinda akwai mutane
dubu 12, dake shan Kwayoyin magunguna. Har ila yau, ya ce, akwai mata, masu
juna biyu, dubu 31, dake amfana da ayyukan shirin na PMTCT.

An samu dukan wadannan nasarorin ne, ta hannun irin hadin kan da Cibiyar
Rigakafi da Kula da Cututtuka ta Kasar Amirka, (CDC) ke bayarwa.

Ziyarar ta Ambasada Entwistle, ta Kunshi har da jami’in harkokin siyasa na Kano,
Etta B. Toure, da Dokta Obinna Ogbanufe, na shirin cibiyar ta CDC.



